
Meina ikki tað sama tá tey hava valdið

– Kombinatiónin 
av at politikkarar 
okkara ikki ynsktu 
eitt turistfrítt ár 
2020 (tvs. sótt ar­
hald 14 dagar fyri 
øll ferðandi til 
Føroyar) og tað, at 
man hevur loyvt 
"Super Spreader Ev ents" (náttarlív, 
konsertir, festivalar, ítrótt aráskóðarar og m. 
a. ólavsøkan) eru sann lík ar orsøkir til, at vit 
nu hava eina aðru bylgju COVID­19 í 
Føroyum.

Hetta skrivaði hann á sínum face book­
vanga í mikudagin, tá 14 nýggir tilburðir 
vórðu stað festir. 

– 14 nýggir COVID­19 tilburðir í Føroyum 
upp á ein dag svarar til 1.400 nýggjar til­
burð ir í Danmark, skrivar Shahin Gaini, 
sum til síðst hevur eitt boð upp á eina loysn:

– Sóttarhald í 14 dagar alt árið hevði gjørt, 
at Føroyar sannlíkt vóru COVID­19 fríar, 
inn til vit høvdu eina møguliga vaksinu ult i­
mo 2020 ella í 2021.

GAINI ER IKKI OVFARIN

Var í illveðrinum 
tá 38 menn gingu 
burtur 

Siðsøga síða 18-19

Altjóða gransking 
við føroyskum 
kjølfesti
Hans Andrias Sølvará
Tiðargrein síða 16-17

Haldarar, sum ikki 
hava fingið Sosialin
Um Sosialurin ikki er borin haldarum 
klokk an 20 fríggjakvøld – sendið teldu­
post til klaga@sosialurin.fo

Tað er so nógv lættari at hava 
bjart ar ætl anir, tá tú situr í and-
støðu. Tað er tí, at lyftisbrot eru so 
eyð kend í politikki

Púra greiða lyftið hjá Jørgen Niclasen 
og sam gonguni um, at tað skal vera 
ó keyp is at koyra ígjøgnum teir báðar 
ver andi undirsjóvartunlarnar tykist 
ikki at verða kámað nakað.

Framsøgumaður Fólkafloksins segði 
í fram søgu røðu síni, tá løgmansrøðan 
var til viðgerðar, at tey bæði tunn ils fel­
øg ini eiga at verða løgd í eitt felag, at tað 
fram vegis skal kosta at koyra ígjøgnum 
tunl ar nar, sum eisini skulu verða við til 
at gjalda fyri Suðuroyartunnilin, tá 
hann einaferð kemur á skrá.

Nógv politiskt orðaskifti hevur verið 
um, hvørt ætlanin var, at Vága tunn lin 

og Norð oyatunnilin skulu handast tí al­
menna, tá lánini vórðu afturgoldin, ella 
um tað skuldi vera, tá partapeningurin 
hjá land i num eisini er afturgoldin. 
Hann var slakar 400 milliónir krónur. 

Kaj Leo Holm Johannesen segði í 
ein um svari sum løgmaður á sinni, at 
rætta tulkingin var, at tunlarnir skulu 
hand ast tí almenna, tá partapeningurin 
eis ini var afturgoldin.

Kortini tvíhalda summir politikarar 
um, at hetta er ikki rætt, at tað er ein 
politisk avtala, at tað skuldi havt verið 
frítt at koyrt, tá lánini vórðu afturgoldin.

Men sum so ofta, so er bara talan um 
snakk. Tá somu menn koma til ábyrgd, 
so eru sjón armiðini og klokkurkláru av­
tal ur nar ikki so greiðar kortini. Tí tað er 
altíð okkurt annað, sum pengar heldur 
skulu brúkast til.

Lítið bendir á, at hendan samgongan 
hev ur aðra hugsan enn aðrar sam gong­
ur í so máta, og tí mugu vágafólk og 
norð oy ingar helst venja seg við tankan 
um, at tey altíð fara at gjalda fyri at 
koyra gjøgnum tunlarnar.

Og tað sjálvt um formaður Fólka­
floks ins hev ur givið teimum eitt lyfti, 
sum sigur nakað annað.

Fyri hálvum fjórða ári síðani legði 
Bárð ur Nielsen fram á ting uppskot um, 
at Vág a tunnilin skuldi handast land i­
num tann 1. mai í 2017 – og frá tí degi 
skuldi verið ókeypis at koyra.

Hetta man tó vera nakað sum við 
upp skot i num hjá Tjóðveldinum at yv ir­
taka løgregluna. Tað er nógv lættari at 
koma við slíkum, tá tú situr í andstøðu. 

Verri er at meina tað sama, tá tú situr 
við valdinum og ávirkanini.

Tað vórðu seldir fleiri nýggir bilar í 
juli í ár í mun til juli í fjør

Hó ast koronukreppan hevur gjørt álv­
ars liga vart við seg hjá bilasølunum, har 
søl an av nýggjum bilum higartil í ár er 
lækk að við 15,5 prosentum, so er tó fram­
gongd í bilasølunu annan mánaðin á rað. 

Tað vísa hagtøl frá Akstovuni.
Hig artil í ár eru seld 1685 nýggj akfør í 

mun til 1993 sama tíðarkeið í fjør. Men taka 
vit bara julimánað í ár og bera saman við 
juli mán að í fjør, so eru seld 17 akfør fleiri í 
juli mán aði í ár: 266 í mun til 249 í fjør.

Tað er sølan av persónbilum, sum fyllir 

mest í hagtølunum. Har er afturgongdin 
hig ar til í ár 23 prosent. Seldir eru tilsamans 
1123 persónbilar í ár í mun til 1462 sama tíð­
ar skeið í fjør.

Men aftur her síggja tølini fyri juli mán­
að betri út. Seldir vórðu 189 persónbilar í 
juli í ár í mun til 164 í fjør. Ein vøkstur upp á 
25 persónbilar.

Hetta er annar mánaðin á rað, at sølan 
av persónbilum er hægri í ár enn í fjør. Í 
juni í ár vórðu seldir 218 persónbilar í mun 
til 203 í fjør, ein munur upp á 15. Samlaða 
søl an av akførum var eisini hægri í juni í ár 
enn í juni í fjør, 343 akfør í ár í mun til 289 í 
juni í fjør.

Seldu fleiri bilar í juli í ár
Tí herjar kor ona 
aftur í Føroyum

25 fleiri nýggi bilar vórðu seldir í Føroyum í juli mánaði í ár samanborið við juli mánað í fjør. 
Í ár vórðu seldir 189 nýggi bilar í julimánaði í mun til 164 í julimánaði í fjør 

MYND ÁLVUR HARALDSEN

Í gjár, 3. september, kom nýggj heimasíða 
til børn og ung, sum hava tað trupult 
orsakað av, at rúsdrekka ella rúsevni fylla 
ella hava fylt ov nógv í familjuni. Talan er 
um tilboðið - Øll hava rætt til góð barnaár 
- sum er eitt ókeypis tilboð til børn, ung og 
alla familjuna.

Hetta er eitt tilboð hjá Bláa Krossi 
Føroya, sum byrjaði í 2012 og sum støðugt 
hevur ment seg gjøgnum árini. Talan 
er ikki um rúsviðgerð, men at hjálpa 
teimum, sum eru avvarðandi hjá einum 
við rústrupulleikum. Hesi kunnu eitt nú 
vera foreldur ella systkin.

Nýggja heimasíðan vísir á ymisku 
tilboðini, sum eru til børn, ung og 
familjur, og hetta verður víst við stuttum 
filmsbrotum. Eisini hevur nýggja síðan 
eitt dulnevnt kjatt, har ein og hvør kann 
seta spurningar ella bara kjatta um tað, 
sum ein gongur og hugsar um. 

Nýggja heimasíðan sæst á 
www.barnaar.fo

VILMUND@SOSIALURIN.FO

Les eisini blaðið
á telefonini

Heimasíða til 
børn og ung

Fyrr í ár varð farið undir at gera 
bakkaverju á Sondum á Sandi, har 
leivdir av Føroya elstu búseting eru. Ein 
partur av hesi búsiting hevur í fleiri ár 
staðið til at farið í havið. 

Talan er um fornu búsetingina 
undir landsvegnum á Sondum. 
Sambært fornfrøðingum verður mett, 
at búsetingin er umleið 1700 ára gomul.

Í nøkur ár hava bæði Sands 
kommuna, Søvn Landsins og Landsverk 
víst landsins myndugleikum á, at hesi 
jarðfestu fornminni, ið mugu metast 
sum fornfrøðiligir dýrgripir, eru um at 
fara fyri bakka.

Ytst á bakkatromini niðan fyri 
landsvegin á Sondum stendur eisini 
eitt gamalt gróthús, og her vóru bara 
sentimetrar eftir, til útsynningshornið 
rapaði undan húsinum og endaði niðri 
í fjøruni.

Tað er Landsverk, sum nú hevur syrgt 
fyri, at ábøtur eru gjørdar, og á viðheftu 
mynd sæst, hvussu málið er loyst.

Nú er so bara eftir at vóna, at laðingin 
heldur – eisini, tá brimið aftur fer at 
standa í grasið og vil ríva í bakkatromina, 
sum annars er úr mold.

VILMUND@SOSIALURIN.FO

Fornminni hava 
fingið bakkaverju

Jenis á fund við 
verjumálaráð­
harran

Síða 8

Greining av 
politisku støðuni

Síða 9

Nú er bara at vóna, at laðingin 
fer at halda, tá brimið aftur 
fer at standa í grasið

Tá maðurin er størri enn flokkurin

Tað er ringt at sleppa valdinum, 
um tú heldur teg eiga flokkin

Vit hava so mangan á hesum stað víst 
á, hvussu ringt tað er hjá ymsum 
monn um at lata vald frá sær. Tað er ein 
stór ur trupulleiki, tá tað til dømis snýr 
seg um at lata kvinnum vald. Men 
summ ir menn halda seg eiga valdið, tá 
teir eina ferð hava fingið tað. Men tað 
kann eis ini vera ringt at góðtaka, at tey 
sum ráða í flokkinum ikki vilja hava 
teg meira á valdinum.

Eitt dømi um tað er fyrrverandi 
danski forsætisráðharrin og for mað ur­
in í danska Vinstraflokkinum, Lars 
Løkke Rasmussen.

Fyri einum ári síðani varð hann 
kroyst ur frá sum formaður fyri danska 
Vinstra flokkin, sum júst hevði tapt 

fólk a tingsvalið og valdið í Danmark.
Lars Løkke Rasmussen er ein hin 

dugna listi politikarin í Danmark – alt­
so tann, sum dugir best at vera pol it ik­
ari. Tá er ikki sagt, at hann er tann 
besti politikarin, men hann er tann 
per són ur in, sum dugir best at vera pol­
it ik ari og halda seg fastan at valdinum. 

Tað gav at býta, tá hann fyri seks ár­
um síðani stóð til at vera frákoyrdur, 
eft ir at hava flogið á fyrstaklassa sum 
for maður fyri barnahjálparfelagsskap, 
har hann einar tíggju ferðir hevði 
keypt luks us ferðaselar fyri 90 túsund 
krón ur fyri túrin, sum barn a hjál p ar fel­
ags skap ur in rindaði. Ella tá hann hevði 
keypt klæðir í 100.000 klassanum til 
sín sjálvs og skrivað tað upp á flokkin. 
Ella tá hann sum ungur ráðharri hevði 
drukk ið og bjóðað øl fyri túsundtals 

krón ur, sum tað almenna rindaði.
Nú hevur hann skrivað eina bók, 

har hann ger upp við Vinstraflokkin. 
Hann letur tey skilja, at hann ætlar 
sær at stovna ein nýggja flokk.

Kristian Jensen, sum var næst for­
mað ur hjá Løkke, sigur í viðmerking, at 
hann er um at gráta av hesum, og sigur, 
at Løkke hevur givið flokkinum alt, 
men at flokkurin hevur givið Løkke 
enn meira.

Tú kanst vera politikari sum Putin 
ella sum Lukashenko, har tú klistrar 
teg at vald i num. Tú kanst eisini gera 
sum Svend Auken ella Edmund Jo en­
sen og fara, tá flokkurin biður teg fara.  
Hesir báðir vístu, at teir kortini vóru 
menn at arbeiða víðari fyri flokkin. Tí 
tú eigur ikki flokkin, tú umboðar hann 
bara!


